
БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Кэлэр 2017 сыл Россияҕа 
Экология сыла буоларын ту-

һунан Дойду аҕа баһылыга В.В. 
Путин биллэрбитэ, онон дойду 
үрдүнэн экология уонна ура-

ты харыстанар сирдэр боппу-

руостарыгар улахан болҕомто 
ууруллара саарбаҕа суох.  Ол 
чэрчитинэн Эҥсиэли хочотун 
сиригэр-уотугар баар ураты 
харыстанар сирдэри сайынна-

рыыга уонна олохтоох дьон сөп-

төөхтүк туһаныыларыгар туһу-

ламмыт киэҥ үлэ ыытыллара 
былааннанар. Санатан аастах-

ха, Нам улууһуттан республи-

ка көрүүтүгэр-истиитигэр ик-

ки ураты харыстанар сирдэр 
- «Үрүҥ Күөл» уонна «Харба-

айы» киирэ сылдьаллар. Онтон 
улуус даһалтатын уурааҕынан 
«Бэс Чагда», «Тараҕана», оҕо 
лааҕырын сирэ «Кэҥкэмэ» уо.д.а. 
ылыллыбыттара.  

Манан сибээстээн «Нам улуу-

һа» МТ дьаһалтатын баһылыга 
А.П. Атласов уонна СР айыл-

ҕа харыстабылын миниистирин 
С.М. Афанасьевы кытта тулалы-

ыр эйгэбит чөл туруктаах, кэлэр 
көлүөнэҕэ кэрэ айылҕаны хаал-

ларар, айылҕа харыстабылы-

гар бэрээдэктээхтик сыһыанна-

һыыга сыаллаах икки өрүттээх 

Сөбүлэһии түһэристилэр. Бу 
көрсүһүүгэ Нам улууһун нэһи-

лиэктэрин баһылыктара кыт-

тыыны ыланнар, миниистиргэ 
араас хайысхалаах ыйытыыла-

ры биэрдилэр. Ол курдук, бары 
баһылыктар күөллэри докуму-

оннатар үлэ хайысхатын судур-

гутутарга туоруорустулар. Түбэ 

баһылыга К.К. Федоров Үрүҥ 
Күөл тулатынааҕы талахтарын 
ыраастыырга бииргэ ылсан, 
тэҥҥэ үлэлэһэн, субуотунньук 
тэрийиэххэ диэн этии киллэр-

дэ. Хатыҥ Арыы баһылыга Ю.И. 
Слепцов ураты харыстанар Бэс 
Чагдаҕа кумах ылар карьер 
оҥостубуттара төһө оруннааҕын 

туоһуласта. Маны таһынан ха-

лаан уутуттан харыстыыр дам-

балары тутууга, саас мууһу ха-

раардар, эрбиир үлэлэргэ тохто-

он ыллылар.
Сахамин Афанасьев, СР 

айылҕа харыстабылын минии-

стирэ: «2017 сыл экология уон-

на ураты харыстанар сирдэр 
сыллара биллэриллибитэ. Онон 
сибээстээн республикаҕа СР 
Правительствотын бастакы сол-

буйааччы Петр Алексеев са-

лайааччылаах анал хамыыһы-

йа тэриллэн үлэ саҕаламмыта. 
Экология сыла биллэриллибит 
төрүөтүнэн,  Россияҕа 100 сыл-

лааҕыта бастакы ураты хары-

станар сирдэр тэриллибиттэрэ 
буолар. Ол курдук, Иркутскай 
уобаласка «Баргузинский при-

родный парк» баар буолбута. 
Маны таһынан, күн бүгүн эколо-

гия боппуруостара олус тыҥаан 
туралларын өйдөөн туран, дойду 
салайааччыта бу хайысхаҕа үлэ 
күүһүрүөхтээх диэн дьаһал ыл-

быта оруннаах», - диэн санаатын 
үллэһиннэ.

С. АРГУНОВ, 
«Нам улууЇа» МТ пресс-киинэ

2017 сыл – 
Экология сыла АЙЫЛІАНЫ ХАРЫСТЫЫРГА 

УРАТЫ БОЛІОМТО

Ахсынньы 9 күнүгэр Салбаҥ 
күнүн бэлиэтиир олус үчүгэй 
тэрээһин буолан ааста. СР-гар 
тупсарыы сылыгар анаммыт 
киирии аартыкка оҥоһуллу-

бут стелланы арыйыы үөрүү-

лээх, долгутуулаах түгэн буолла. 
Стелланы урбаанньыт Аргунов 
Василий Артемьевич бэйэтин 
эскииһинэн уустаан-уранна-

ан чочуйан оҥорбут. Нэһилиэк 
олохтоохторо тымныыттан ча-

ҕыйбакка, кыралыын-улахан-

ныын үөрүүнү үллэстэ мусту-

буттара көрүөххэ үчүгэй. Стелла 
арыллыытын аалай лиэнтэтин 
«Салбаҥ нэһилиэгэ» МТ баһы-

лыга А.Х. Новиков, «Нам улууһа» 
МТ дьаһалтатыттан С.Н. Сергу-

чев, тыыл бэтэрээнэ, нэһилиэк 
Ытык киһитэ П.Е. Соловьев бы-

стылар. Саха дьонун сиэринэн, 
урааҥхайдыы үгэһинэн, ханнык 
баҕарар саҥа тутууга аал уот от-

туллан алгыс тыл ананар. Салбаҥ 
бастакы баһылыга, СР тыатын 
хаһаайыстыбатын туйгуна, нэ-

һилиэк сэбиэтин депутата, «Нам-

коммунтеплоэнерго» тэрилтэ 
учаастагын маастара С.П. Ко-

рякин алгыс баһынан сыалаата. 
Саҥа дьыл бэлиэтин, харыйа 

уотун уматар үөрүүлээх түгэнэ, 
Кыайыы скверигэр ыытылынна. 
Хаарчаана, кэлэр сылбыт бэлиэ-

тэ бөтүүк уонна тымныы оҕон-

ньор олохтоохтору кытары ки-

эргэммит харыйачаан тула хоро-

буоттаатылар, уоттаах-күөстээх 
салют халлааҥҥа күлүмнээтэ.

Салгыы тэрээһин үөрүүлээх 
аһыллыыта «Эйгэ» сынньалаҥ 
дьиэтигэр ыытылынна. Быыс 
сэгэйэ арыллан «Салбаҥ сирэ 
— дьикти кэрэ» Макар Жирков 
тылыгар, Афанасий Новгородов 
матыыбыгар өрөгөй ырыатынан 
саҕаланна. Мустубут дьон бары 
атахтарыгар туран ыллаатылар. 

Нэһилиэк баһылыга А.Х Но-

виков бырааһынньык үөрүүлээх 
чааһын арыйда. Быйыл 2016 
сылга СР-гар тупсарыы сы-

ла биллэриллэн, улууспутугар 
араас хабааннаах үлэлэр ыыты-

лыннылар. Ол курдук муници-

пальнай тэриллиилэр тупсарыы 
үлэлэри ыыталларыгар аналла-

ах республикатааҕы куонкуру-

ска Салбаҥ нэһилиэгэ кыайан 
4,5 мөл. харчыны көмө ылбыт. 
Нэһилиэккэ тупсарыы сылынан 
араас үлэлэр ыытыллыбыттар: 
суолга кумах кутуута, хаарбах 
дьиэлэри көтүрүү, оҕо саадын, 
оскуоланы, кулуубу, дьаһалта 
дьиэтин, уопсайа 7 обьегы өрө-

мүөннээһин, ититэр матыры-

йаалларынан бүрүйүү, спорт-

саала көҥдөйүн тутуу уонна да 
атын үлэлэр күүстээхтик ыы-

тыллыбыттарын туһунан кыл-

гастык иһитиннэрдэ. Нэһилиэк 
тэриллибитэ 85 сылын көрсө 
2016 сыл муус устар 23 күнүгэр 
историяны тоһоҕолуур «Салбаҥ» 
диэн ааттаах бастакы кинигэ күн 
сирин көрбүт. Кинигэни бэчээккэ 
бэлэмнээбит редакционнай кол-

легия салайааччыта Е.Д. Прото-

попова кылгас сырдатыы оҥордо.
Олохтоохтор чөл  олох-

хо тардыһыыларын көҕүлүүр, 
спорт эйгэтигэр талааннаах 
дьону уһуйар, ыччат дьарык-

танар, сүүрэр-көтөр, сынньала-

ҥын туһалаахтык атаарар сирэ 
спортсаала буолар. Ол курдук 
нэһилиэккэ спортсаала үлэҕэ 
киирэригэр олохтоохтор ыра са-

наалара буолбут. 2012 сыллаах-

ха Нерюнгри куораттан аарка 
каркааһа кэлбит, тутуллуохта-

ах сирэ үөрэтиллэн, 2014-2015 
сыллартан кумах кутуллан, 
акылаат түһэн тутуута саҕалам-

мыт. «Үтүө дьыала» хамсааһын 
күүс-көмө буолбут. Билиҥҥи 
туругунан аарка каркааһа уо-

тунан уһаарыллан, көҥдөйө тах-

сан турар. Нэһилиэк олохтоох-

торо бары сомоҕолоһон, «Сал-

баҥҥа — спортсааланы!!!» диэн 
аһымал-аахсыйаны тэрийбит-

тэр. Аахсыйа чэрчитинэн харчы 
угар дьааһык ууруллубут. Ким 
төһөнү көмөлөһөрүнэн тэрилтэ-

лэр, ыалдьыттар бастакы кыла-

аттарын киллэрдилэр. 
2016 сыл түмүгүнэн бастыҥ-

тан бастыҥнарга нэһилиэк ба-

һылыга анал ааттары, махтал 
суруктары, «За вклад в раз-

витие Салбанского наслега» 
диэн түөскэ кэтиллэр бэлиэлэ-

ри туттартаата. Тупсарыыга 
үлэлээбит-хамнаабыт тэрилтэ-

лэргэ өйдөбүнньүктэри, махтал 
суруктары бэлэх уунна.

2016  сылга  биир үрдүк 
ситиһииннэн Е.М. Ларионов 

аатынан Салбаҥ оскуолата «Рос-

сия 100 бастыҥ оскуолата» лау-

реат үрдүк аатын сүктэ. Дириэк-

тэр Наталья Борисовна Виноку-

рова «2016 сыл дириэктэрэ» но-

минация хаһаайынынан буолан, 
түөскэ кэтиллэр бэлиэнэн, ону 
туоһулуур сибидиэтилистибэнэн 
наҕараадаламмыт. 

«Салбаҥҥа — спортсаалы!!!» 
аахсыйаҕа, уопсайа тэрээһин 
түмүгүнэн, ааҕар хамыыһыйа 
бэрэссэдээтэлэ, оскуола дириэк-

тэрэ Н.Б. Винокурова 41 тыһ. 100 
солк. харчы киирбитин туһунан 
иһитиннэрбититтэн олохтоохтор 
үөрдүлэр. 

«Салбаҥ нэһилиэгэ» МТ ба-

һылыга А.Х. Новиков ааһан иһэр 
2016 сыл үгүс үтүмэн ситиһиинэн 

түмүктэнэн эрэриттэн, олохтоох-

торугар барҕа махталын тиэртэ.
Үүнэр сыл Ил Дархаммыт 

СР-гар ыччат сылынан биллэр-

битэ. Кырдьык даҕаны, «ыччат 
— олоҕу хамсатар күүс» диэн 
мээнэҕэ эппэттэр. Нэһилиэк ин-

никитэ - эдэр ыччат. Ол курдук, 
эт-хаан, өй-санаа өттүнэн чөл 
куттаах, чэгиэн туруктаах, дой-

дуларыгар , төрөөбүт-үөскээбит 
нэһилиэктэригэр бэриниилээх, 
талба талааннаах, эрчимнээх 
үлэһит Салбаҥ ыччата, Ил Дар-

хан, правительство өттүттэн 
тыа сирин ыччатыгар болҕомто 
ууруллуо диэн туран бигэ эрэл-

лээхтик, үүнэр сыл эстафета-

тын ылла.
Аксинья ТАТАРИНОВА

Тупсарыы сылыгар

САЛБАҤ СИРЭ — ДЬИКТИ КЭРЭ

Ааспыт нэдиэлэҕэ «Нам 
улууһа» МТ баһылыгын баста-

кы солбуйааччы И.И. Сивцева 
салайааччылаах делегация Бү-

лүү куоратыгар олоҥхо ыһыа-

ҕын тэрээһинигэр хайысхалаах 
научнай-практическай конфе-

ренцияҕа кыттыыны ылан кэллэ. 
*  *  *

Ыччат уонна дьиэ кэргэн по-

литикатын Министиэристибэ-

тин тэрийиитинэн ыытыллыбыт 
«Сыл бастыҥ дьиэ кэргэнэ» рес-

публикатааҕы фестиваль түмү-

гүнэн, Үөдэй нэһилиэгин олох-

тоохторо Нюргуяна, Иннокентий 
Ивановтар ааттананнар, Ил Дар-

хан бириэмийэтинэн наҕараада-

ланнылар. 
*  *  *

Кэлэр сылтан «Саха сирэ» 
уонна «Якутия» хаһыат саха си-

рин олохтоохторугар босхо бэ-

риллэр буолар. Онон Нам улуу-

һун нэһилиэктэрин хас биир-

дии ыала олбуордарыгар почта 
дьааһыгын оҥороллоро ирдэнэр 
буолар. Маны таһынан, почта-

льон сылдьарыгар мэһэйдэри 
таһаарбат инниттэн, ыттаах дьон 
ирдэбили тутуһаргыт булгуч-

чулаах.    
*  *  *

Намнааҕы роспотребнад-

зор иһитиннэрбитинэн, нэдиэлэ 
аайы ыкка ытыттарыы уонна 
быкка ыстарыы бэлиэтэнэ ту-

рар. Саҥа дьыл бырааһынньык-

тара чугаһаабытынан, тэрилтэ-

лэр харыйа туруорарга, ас-үөл 
тэрийэргэ тустаах хонтуруол-

луур уорганнары кытта сөбүлэҥ 
түһэрсиэхтээхтэр.  

*  *  *

Спорт салаатыгар СР хап-

саҕайга федерациятын кубогар 
хамаанданан бастыыр иһин тур-

нир буолан ааста. Күрэхтэһиигэ 
10 улуус икки күн күрэхтэһэн, 
бастакы миэстэҕэ Үөһээ Бүлүү, 
иккис миэстэҕэ Нам, үһүс миэс-

тэҕэ Дьокуускай хапсаҕайдьыт-

тара таҕыстылар.
Бэлиэтэннэ: С. АРГУНОВ

Сэтинньи 30 ахсынньы 2 күннэ-

ригэр Граф Биэрэгинээҕи Намнааҕы 
техникумҥа «Молодые профессио-

налы» WordSkills Russia чемпионак-

ка сүүмэрдиир күрэх буолан ааста. 
Устудьуоннар 13 компетенцияҕа 
уонна идэлэргэ күөн көрүстүлэр. 

Чемпионат аһыллыыта «Саморо-

док» култуура киинигэр үөрүүлээх 
быһыыга-майгыга барда. Кыттаач-

чылары бииргэ үлэлэһэр тэрилтэ-

лэр, экспертэр, урукку сыллааҕы 
чемпионнар эҕэрдэлээтилэр. Усту-

дьуоннар күүстэринэн бэрт сэргэх 
кэнсиэр көрдөрүлүннэ. «Нам улуу-

һа» МТ баһылыгын тутууга сол-

буйааччы Н.Н. Степанов, «Хатыҥ 
Арыы» МТ баһылыгын солбуйааччы 
Г.Г. Марков, техникум дириэктэрин 
солбуйааччы О.В. Бочирова, чем-

пионат сүрүннээччитэ Е.А. Сивцев, 
«Намгазстрой» ХЭТ ген. дириэктэ-

рэ А.А. Федоров эҕэрдэ тылларын 
эттилэр.

Икки күн устата 76 устудьуон 
идэлэринэн (компетенцияларынан) 
араас сорудахтары толордулар. 

Ахсынньы 1-ы күнүгэр оскуо-

ла үөрэнээччилэригэр анаан идэҕэ 
хайысхалаах квестэр: идэҕэ боруо-

баланыы, маастар-кылаастар, усту-

дьуоннар үлэлэрин атыы-быыстап-

ката тэрилиннилэр. Бу күн оскуола 
оҕолоро сыбаарсык, массыына ыы-

тааччы, кондитер идэлэригэр бору-

обаланан көрдүлэр. Нам 2-с №-дээх 
(сал. Э.С. Софронова), Хатыҥ Арыы 
орто (сал.П.Д. Винокурова), Затон 
ситэтэ суох орто оскуолатын (сал. 
Е.Б. Жиркова) делегациялара көх-

төөх кыттыыны ыллылар. 
Бу күн оскуола, куруһуок салай-

ааччыларыгар анаан «JuniorSkills», 
саҥа аан дойду үрдүнэн саҕаламмыт 
хамсааһыны, билиһиннэрэр семинар 
буолла. Профессиональнай үөрэх-

тээһин министиэристибэтин специа-

лиһа Н.В. Карпов бэрт интэриэһинэй 
иһитиннэриилэри оҥордо. Ньургун 
Васильевич РФ үөрэҕин уонна нау-

катын, атыы-эргиэн министиэристи-

бэлэрин холбоһуктаах тэрээһиннэрэ 
оскуола үөрэнээччилэрин эрдэттэн 
идэҕэ хайысхалыыр сыаллаах-со-

руктаах үлэлиирин кэпсээтэ. 
Ахсынньы 2-с күнүгэр чемпио-

нат кыайыылаахтарын чиэстээһин 
буолла. Ол курдук, кыайыылаахта-

рынан «Слесарное дело» - Анатолий 
Иванов, «Ремонт и обслуживание 
легковых автомобилей» - Спартак 

Борисов, «Якутская строганина» - 
Майя Попова, «Управляющий сель-

ской усадьбой» - Парникова Раиса, 
«Мастер общестроительных работ» 
- Дмитрий Протопопов, «Кондитер-

ское дело» - Айаал Варламов, «Вы-

печка хлебобулочных изделий» - Ев-

докия Ли, «Поварское дело» - Нина 
Огнева, «Сварочные технологии» 
- Семен Афанасьев, «Косторезное 
дело» - Айталина Захарова, « Виде-

омонтаж» - Прокопий Егоров, «Экс-

плуатация с/х машин» - Владислав 
Егоров, «Обслуживание грузовой 
техники» - Афанасий Лукин аат-

таннылар. Чемпионнар дипломна-

рынан, сертификаттарынан наҕа-

раадаланнылар. Экспертэргэ махтал 
суруктары уонна сертификаттары 
туттардылар.

Кыайыылаахтары ситиһиилэри-

нэн эҕэрдэлиибит уонна идэлэригэр 
үрдүк чыпчааллары баҕарабыт. Тех-

никум салалтатын аатыттан экспер-

тэргэ уонна тэрийээччилэргэ барҕа 
махталбытын тиэрдэбит.

 Э.В. НИКИФОРОВА, 
СМИ специалиЇа

Үөрэх эйгэтигэр

ИДЭТИЙБИТ ЫЧЧАТ 
КЎРЭХТЭҺЭР

Намнааҕы А.Ф. Шестаков ааты-

нан сынньалаҥ киин норуодунай 
театра 25-с үбүлүөйдээх сезонун 
арыйда. Театр үгүс айар талааннаах 
дьону иитэн-чочуйан таһаарбыта.

Бүгүн биһиги 2012 сылтан ре-

жиссерунан үлэлиир туспа буочар-

даах, ураты көрүүлэрдээх Алексей 
Криговорницыны кытта кэпсэтти-

бит:
- Алексей Карлович, театр сү-

рүн хайысхаларын билиЇиннэр эрэ.
- Театрбыт икки үлэһиттээх: мин 

уонна худуоһунньук. Сүрүн саста-

аппыт 20-чэ киһиттэн турар. 
Намнааҕы педколледжка, Нам 

1-кы №-дээх оскуолатын 2, 5, 7 
кылаастарыгар куруһуоктары 
үлэлэтэбит. Маны таһынан Хама-

ҕаттатааҕы саха-француз оскуо-

лата, Намнааҕы гимназия араас 
күрэхтэһиилэргэ кытталларыгар 
көмөлөһөбүт, бырааһынньыктарын 
туруоран биэрэбит.

Пьеса, испэктээкил таһынан өс-

сө киинэ устуутунан дьарыгыран 
эрэбит. Бастакы киинэбит «Тума-

ны тобулан» республикаҕа биир 
бастакынан фантастика жанрыгар 
холонон көрүү этэ. Бу киинэ сүрүн 
философията: киһи тыла - ох, са-

наата - батас диэн. 
Быйыл республикатааҕы кии-

нэлэр күрэхтэригэр «Лучший со-

циальный ролик» номинацияҕа кы-

айдыбыт.
- 25 сыллаах үбүлүөйгүтүн көрсө 

туох тэрээЇиннэри былаанныыгыт?
- Бу ый ортотугар 3 күннээх ула-

хан тэрээһини былааннаан олоробут. 
Ол курдук, ахсынньы 15 күнүгэр 

Дьокуускай куораттан Эдэр көрөөч-

чү театра «Кис-бис» көрдөөх сыан-

каны көрөөччү дьүүлүгэр таһаарыа. 
Бу сонун туруорууга үтүөлээх арты-

ыстары сэргэ эдэр, саҥа тахсан эрэр 
артыыстар кыттыахтара.

Ахсынньы 16 күнүгэр театр 
историятыгар аан бастаан ис-

панскай классик-драматург Лар-

сиа «Бернарди Альби уораҕайа» 
диэн драматын сахалыы тыынна-

ан көрдөрүөхпүт.  Тылбааһын бэ-

йэм оҥордум. Туруоруубут сонун. 
Күннээҕи олохпутугар толкуйда-

тар өрүттэрэ элбэхтэр. Дьиҥнээх 
испанскай үҥкүү, серенада дьону 
сэргэхситиэ диэн эрэнэбит. Мин да, 
артыыстар да - бары олус долгуй-

абыт. Убаастабыллаах Нам улуу-

һун олохтоохторун кэлэн аан дойду 
классикатын айымньытын кытта 
билсиҥ, сыаналааҥ диэн ыҥырабыт. 

Тохтобул кэмигэр урут үлэ-

лээн ааспыт дьон «Артыыс ааспыт 
ахтылҕана» диэн ахтыы киэһэтин 
тэрийиэхтэрэ. Интэриэһинэй буол-

лун диэн умнуллубат түгэннэри, 
монологтары, быһа тардыылары 
киллэрдибит. 

Үһүс түһүмэххэ Намнааҕы педа-

гогическай колледж иһинэн үлэлиир 
драма куруһуога (сал. М.В. Гоголева) 
«Күһүҥҥү саһарҕа» диэн мюзиклы 
көрдөрүө. Бу эмиэ театр үлэтигэр 
саҥа холонуу буолар. 

Ахсынньы 17 күнүгэр киэһэ 6 
чаастан республикаҕа биллэр Уус 
Алдан Дүпсүн уонна Бээдитээҕи 
сынньалаҥ кииннэрэ « Бээдэ Бэти-

эхэлэрэ» көр-күлүү бөлөҕүн эҕэрдэ-
кэнсиэрэ буолар. Көрөөччүлэри 
көрдөөх кэпсээннэр, туруоруулар 
кэтэһэллэр.

- Билиҥҥи кэмҥэ нэЇилиэнньэ, 
ыччат театрга сылдьыыта хайда-
іый?

- Театр туруорууларыгар дьон 
сылдьыыта мөлтөх. Нэһилиэнньэҕэ 
реклама, бэйэ үлэтин сырдатыы 

суоҕуттан быһыылаах. Эдэр ыччат 
ортотугар театр урукку курдук 
ытааһыннаах-соҥооһуннаах, би-

ирдиилээн монологторунан туруо-

руллар чуҥкук көстүү курдук са-

наа баар. Инникитин саҥа култуура 
дьиэтэ тутуллан, сырдык, ыраас, 
аныгы толору хааччыллыылаах, 
дьиҥнээх култуура дыбарыаһа ту-

тулларын долгуйа кэтэһэбит. Оччо-

ҕуна аныгылыы уотунан -күөһүнэн, 
муусуканнан киэргэтиллибит, ура-

ты тыыннаах театрга ыччат кэлиэ, 
тардыһыа этэ. Туруорар испэктээ-

киллэрбэр артыыс тиийбэт, эр дьон 
кырыымчык.

- Ааіааччыларбытын айар үлэҥ 
былааннарын кытта билиЇиннэр 
эрэ.

- Саҥа көрүүлэрбин салгыам 
дии саныыбын. Ол курдук «Туманы 
тобулан» диэн киинэм иккис чаа-

һын устар былааннаахпын. Өйбөр-
санаабар буһара-хоторо сылдьабын.

Республикатааҕы фестиваллар-

га, куонкурустарга кыттыахпыт. 
Аан дойду классик суруйааччыла-

рын айымньыларыгар салгыы хо-

лонуохпут. Оскуола оҕолорун кытта 
үлэлэһиэм.

Анастасия КОРЯКИНА

Кэрэ эйгэтигэр ИСПАНИЯ ДРАМАТА 
ЫҤЫРАР

Үлэтигэр бэриниилээх, талан 
ылбыт идэтинэн сааһын тухары 
харыс да сиргэ халбарыйбакка, 
үтүө суобастаахтык, таһаарыы-

лаахтык үлэлиир киһинэн биһиги 
дьүөгэбит Августина Федотовна 
буолар. 

Оҕолору кыра саастарыттан 
сахалыы тыыҥҥа, дэгэрэҥ той-

укка, олоҥхоҕо уһуйар. Улуус-

ка, республикаҕа ыытыллар ку-

онкурустарга үөрэтэр оҕоло-

ро куруутун миэстэлэһэллэр. 
Үөрэнээччилэрин ситиһиитинэн 
кынаттанан, үлэтэ куруутун та-

һаарыылаах буолар. Ав-

густина Федотовна мэл-

дьи холобурга сылдьар 
дьонтон биирдэстэрэ 
диэххэ сөп. 

Дьүөгэбит ис дуу-

һ а т ы н  б и э р э н  т у -

ран үлэлиир. Хаһан да 
санаарҕаан, санньыйан 
олорорун көрө да, ис-

тэ да иликпит. Биир кэм 
олох үөһүгэр сылдьар. 
Куруук сырдыгынан сы-

дьаайар, сүбэ-ама буолар 
- кини. Киһини бэйэтигэр 
тардар, өйдүүр, мааны 
сиэрдээх киһи. Дьиэтин 
аана хаһан баҕар аһаҕас. 
Хоноһо, ыалдьыт өрүү 
үөрэ-көтө сылдьан, ирэ-
хоро сэлэһэн, дуоһуйа 
үүттээх чэй иһэн астынан 
тахсар. 

Дьүөгэбит, өрүү бу 
курдук сырдыгы, кэрэни 
эрэ түстүү этэҥҥэ сырыт.

Лидия ПЕСТРЯКОВА

Дойдум дьоно
ТҮБҮКТЭЭХ ҮЛЭ ТҮМҮГЭ

Түбэ нэһилиэгэ совхоз саҕаттан 
олоҕунан, үлэтинэн-хамнаһынан, 
айылҕата уратытынан, суолунан-
ииһинэн, дьонун менталитета ба-

ры уларыйыыларга барыларыттан 
атыннаааҕынан биллэрэ. Ол курдук, 
саҥаны түргэнник ылынара, бас-

тыҥ ыанньыксыттарынан, ньирэй 
көрөөччүлэринэн, эдэр сүөһүнү түр-

гэнник төлөһүтүү маастардара манна 
баар буолбуттара. Бастакы уордьан-

наах үлэһиттэр, Верховнай Совет де-

путаттара эмиэ мантан тахсыбытта-

ра. Күн бүгүн Түбэттэн 12 киһи Саха 
республикатын норуотун хаһаайыс-

тыбатын үтүөлээх үлэһитин үрдүк 
аатын сүгэр. Бу элбэҕи кэпсиир.

Аҕыйах хонуктааҕыта Түбэ нэһилиэгин Күннэрин бэ-

лиэтиир үөрүүлээх бырааһынньыгар олохтоох ОДьКХ-н 
үлэһиттэрэ киэҥник бэлиэтэннилэр. Бэйэлэрин итиинэн 
хааччыйар үлэлэрин таһынан, нэһилиэк бары обществен-

най үлэлэригэр көхтөөхтүк кытталларын бэлиэтээтилэр. 
Бу күн оскуолаҕа, дьааһыла-саадка чааһынай оттуллар са-

ҥа хочуолунай үлэҕэ киириитэ эмиэ кинилэр туһаларыгар 
буолла. Онон сибээстээн олохтоох старшай маастар Григо-

рьев Тит Титович «Түбэ нэһилиэгин сайдыытыгар оҥорбут 
үтүөлэрин иһин» түөскэ анньыллар анал бэлиэнэн наҕараа-

даланна. Наҕарааданы МТ баһылыга К.К. Федоров мусту-

бут дьон ортотугар үөрүүлээх быһыыга-майгыга дохсун 
ытыс тыаһын ортотугар туттарда. Бу бэлиэ олох сотору-

тааҕыта бигэргэнэн олохтоммут. Тит Титович үһүс киһинэн 
наҕараадаламмыт. Онон суолтата өссө үрдүк.

Кини урут совхозка өр сылларга механизатор быһыы-

тынан үлэлээбит. Оттон бары билэр уларыйыыбыт саҕана 
ОДьКХ-ҕа сварщик-слесарь быһыытынан кэлбитэ. Онтон 
2008 сылтан, тэрийэр дьоҕурдаах буолан, старшай маас-

тар дуоһунаһыгар өрө таһаарыллыбыта. Ол үлэтигэр би-

лигин да сылдьар. Бастаан киирэригэр 25 үлэһиттээх этэ. 
Онтон 12 буолан хааллылар: 8 оператор, 2 слесарь, 1 элек-

трик уонна бэйэтэ. Үйэ уларыйар, хочуоллар кыамталара 
улаатар, эргэлэр туорууллар. Ону кытта үлэһиттэр эмиэ 
көҕүрүүллэр. Ону кытта ОДьКХ-лар эмиэ сөп түбэһэн, 
олоҕу кытта тэҥҥэ хаамсаллар.

Тит Титович биэс уоллаах, бары үлэһиттэр, 10 сиэннээх. 
Дьоллоох аҕа, эһэ. Ол биэс уолуттан үһэ  Түбэҕэ газоопера-

тордар. Үлэлэрин сөбүлүүллэр —  Түбэлэрин сөбүлүүллэр. 
Түбэҕэ ититии — эрэллээх илиигэ баар. Чахчыта оннук!

Эҕэрдэ, Тит Титовичка, үрдүк бэлиэнэн! Этэҥҥэ буол!
Андрей КОБЯКОВ,

ОДьКХ пресс-киин киинэ

Уоллаах аҕа тиргэлэрин көрөн баран, тумус тыаны 
быһа түһэн дьиэлээн испиттэр. Ол кэлэн истэхтэринэ, тэй-

иччи тыа иһигэр туох эрэ ыллыыр курдук тыас иһиллэр 
эбит. Маҥнай дьоммут ойуун кыырар ырыата иһиллэр 
диэбиттэр. Онтон аҕата ыалын Ылдьаа оҕонньортон ис-

тибит сонунун өйдөөн: «Арба даҕаны, Күлдьүгүр кулаах 
уола Күөттэ Көстөкүүн куораттан мас быһар массыына 
атыылаһан таһаарбыт сурахтааҕа. Арааһа, ол тыаһыыра 
буолуо», — диэбит.

Уола ону истэн, мас быһар массыынаны көрүөн баҕа-

та тулуппакка: «Баран көрүөххэ эрэ», — диэбит. Онуоха 
аҕата: «Ыарахан харахпытынан көрдөхпүтүнэ, дьон маа-

ны сэбэ алдьанан хаалыа», — диэн айбыта буолумматах. 
Уола сыһыыны быһа сүүрэн киирэн мастарынан хахха-

ланан саһан тиийэн көрүөн баҕарбытын эппитигэр, аҕата 
эмиэ ыыппатах.

Өссө өрдөөҕүтэ сирэй оһоххор маһы кэрдэн киллэрэн 
үөрэҕэстээн оттуу олус түбүктээҕэ. Уутугар хатан куур-

бут суон төрүттээх куруҥах тиити сыалдьатын таһаара 
сатаан, төһө да үрдүк чөҥөчөктөн сыра-сылба баранан 
кэрдэн түһэрэн охторбутун иһин, аны, сыарҕаҕа тиэллэр 
уһуннаах гына сүгэнэн эттээн бысталаатаххына эрэ сата-

нар. Атыҥ дуу, оҕуһуҥ дуу сыарҕатыгар тиэнэн өтүүлээн 
аҕалан, дьиэҥ тиэргэнигэр киллэрэн сүөкэнэн баран, 
эмиэ мастаргын үөрэҕэстииргэ холоон кэрдэн бысталаан, 
араартыырга тиийэҕин. Кылгас кыһыҥҥы күнү бүтэрэн, 
үөрэҕэстээн, хардаҕастарга анаан кэрдиллибит мастаргын 
дьиэ иһигэр киллэрэн кыстаан кэбиспитиҥ, хонон туран ба-

ран, сарсыарда көрбүтүҥ, биир сыарҕа мастан биир көтөх 
мас хаалбыт буоллаҕына туох диэххиний?

Маһы туора эрбиир тимир эрбии кэлиэҕиттэн, тыаҕа 
төһөлөөх маһы быһан, мас дьиэлэр муннуктарын сууйан, 
быһан-отон кэлбитин оҕо-дьахтар билигин да билбэтэ буо-

луо. Онтон оһохпутун саһаан маһынан оттон олорбуппу-

тун умнар эмиэ табыллыбат. Оннооҕор бэрт кыра холкуос 
дьоно аҥардас оһох оттуутугар хас эмэ уонунан километр 
саһаан туруорунар кэмнэрэ эмиэ баара. Былыргылыы 
аҥардас сүгэнэн кэрдинэн итиччэ элбэх саһааны кыайан 
туруорбатыҥ чахчы. Ити өссө итиитин таска таһаарбат, са-

быллар кирпииччэ оһохтор оҥоһуллар буолбуттарын кэннэ 
этэ. Сытыы эрбиинэн кэбэҕэстик быһан-отон кэбиһэриҥ, 
кырдьык даҕаны, былыргы хаалыылаах кэмҥэ сүгэнэн 
мастыырдааҕар, чахчы даҕаны, тимир эрбии барахсан мас-

сыынаҕа тэҥнээх буоллаҕа. Эһиги күлүөххүт гынан баран, 
былыргы дьон тимир эрбиини чахчы үлэлээн көрөн билэн, 
мас быһар массыына диэтэхтэрэ.

УСХААН

Олох көстүүлэрэ

МАС БЫҺАР 
МАССЫЫНА

БЭЛИЭ 
ХАҺААЙЫНА —

ТИТ ТИТОВИЧ

Хааччыйыы эйгэтигэр

УЇук илин федеральнай уокурукка киирэр РФ субъ-

ектарын сирдэриттэн-уоттарыттан РФ гражданнарыгар 
(ханна олороллоруттан тутулуга суох) биирдии гектар иэн-

нээх сир учаастагын босхо биэрэр туЇунан 119-ФЗ №-дээх 
01.05.2016 с. Федеральнай Сокуон күүЇүгэр киириэіиттэн 
уонна сокуон бырайыагын Государственнай Думаіа баста-

кы ааіыынан көрүөхтэриттэн, сири бас билиигэ, болдьоіо 
суох нэЇилиэстибэлээх туЇаныыга, арендалаЇыыга докуму-

оннаах гражданнары, юридическэй сирэйдэри уонна ураты 
харыстанар сирдэр тайыыр сирдэрин чуолкайдааЇыҥҥа, 
учаастактар кыраныыссаларынан бэрээдэктээЇиҥҥэ, олорго 
кадастровай үлэлэри ыытыыга, сир учаастактара быысаЇар 
сирдэрин (кыраныыссаларын) чуолкайдаан, быЇааран го-

сударственнай кадастровай учуокка, электроннай каартаіа 
киллэриигэ улууспутугар, нэЇилиэктэрбитигэр муниципаль-

най тэрээЇиннэр туЇааннаах үлэЇиттэринэн үгүс өрүттээх 
үлэ ыытылынна, ыытылла турар.

Ол туЇунан уонна өссө сал-

гыы туох үлэлэр ыытыллыах-

таахтарын, гражданнар туохха 
ордук боліомтолорун ууру-

охтаахтарын туЇунан сыр-

датан быЇааран биэрэригэр 
«Нам улууЇа» МТ КУМИ му-

ниципальнай казеннай уч-

реждениетын директора Вла-

димир Юрьевич Соловьевтан 
көрдөстүм.

— Биһиги улууспут сирин 
уопсай иэнэ 11,87 тыһ. кв.км, 
эбэтэр 1 187000 гектар. Ол иһи-

гэр киирэллэр: ойуурдаах сир-

дэр — 931133 га, сир уопсай 
иэниттэн 78,4%; тыа хаһаайыс-

тыбатыгар туһаныллыахтаах 
сирдэр — 47821,6 га, эбэтэр 4%; 
нэһилиэнньэлээх пууннар сир-

дэрэ — 7549,08 га, эбэтэр 0,6%; 
ураты харыстанар сирдэр уонна 
объектар — 159471,7 га, эбэтэр 
13,4%, саппааска сытар сирдэр 
103779 га, эбэтэр 8,7%, булту-

ур сирдэр уопсай иэннэрэ — 
196257 га, эбэтэр 16,5%.

«Уһук Илиҥҥи Федераль-

най уокурукка сир учаастакта-

рын биэрии уратыларын туһу-

нан» федеральнай сокуон бары-

ла оҥоһуллаатын кытта биһиги 
бэлэмнэнии үлэни ааспыт сыл-

тан саҕалаан ыыппыппыт.
Ол курдук, 2015 сыл балаҕан 

ыйыгар улуус баһылыгын дьа-

һалынан бэлэмнэнии үлэлэри 
ыытар анал бөлөх тэриллибитэ. 
Онно муниципальнай баайы-ду-

олу сүрүннүүр комитет салал-

тата, нэһилиэктэр баһылыкта-

ра уонна землеустроителлэрэ 
киирбиттэрэ.

Ыытар үлэбит сүрүн хай-

ысхатынан, соругунан буолар:
— гражданнар бас билиигэ 

уонна арендаҕа ыла сылдьар 
сирдэрин докумуоннарын ирдэ-

билгэ эппиэттиир турукка тиэр-

диилэригэр, оҥорторууларыгар 
өйдөтөр, биллэрэр үлэни тэ-

рийии;
— тыа хаһаайыстыбатыгар 

аналлаах сирдэри регистра-

циялааһын;
— муниципальнай бас би-

лиигэ сылдьар сирдэри регис-

трациялааһын уонна үлэһиккэ 
ыытыллыбаттарын быһаарыы-

ны сокуоҥҥа сөп түбэһиннэрэн 
докумуоннары оҥоруу, сааһы-

лааһын;
— уопсай туһаныыга сыл-

дьар сирдэри, мэччирэҥнэри, 
суоллары ГАИС программаты-

гар киллэрии;
— социальнай суолталаах 

тутуулар тутуллар, элбэх оҕо-

лоох уонна нэһилиэнньэ чэп-

чэтиинэн туһанар араҥатыгар 
бэриллэр сирдэри хаһааныыга 
(резервэҕэ) киллэрии;

— уһулуччу көмүскэнэр, 
араҥаччыланар сирдэр доку-

муоннарын оҥоруу.
Балары толорууга биһиги 

улууспутугар маннык үлэлэр 
ыытылыннылар:

1. нэһилиэктэр уонна улуус 
дьаһалталара сир учаастакта-

рын биэриигэ боломуочуйалаах 
органнар быһыыларынан ЕСИА 
ситимигэр киллэрилиннилэр, 
регистрацияланнылар;

2. нэһилиэктэр дьаһалтала-

ра саҥа кыбаарталлары уонна 
сөптөөх инфраструктура объ-

ектарын тутууга былаанныыр 
сирдэрин резервэлэнэр сирдэр 
ахсааннарыгар киллэриигэ үлэ 
ыыттылар.

Федеральнай Сокуону олох-

хо киллэрии үлэтэ улуустааҕы 
ведомстволар холбоһуктаах ко-

миссиялар ылыммыт былаанна-

рынан итиэннэ улуус уонна СР 
баайын-дуолун, сирин дьаһайар 
министерство икки ардылары-

гар сөбүлэһиллибит былаан бы-

һыытынан бара турар;
3. нэһилиэктэр баһылыкта-

рын уонна землеустроителлэ-

рин, МИЗО специалистарын 
ыҥыран таһааран, ФИС про-

граммаҕа хайдах үлэлииргэ 
үөрэттэрдибит;

4. бары муниципальнай тэ-

рээһиннэр гражданнарга ФЗ-
119 Федеральнай Сокуон чэр-

читинэн босхо сири биэриигэ 

ыытар үлэлэригэр регламент 
олохтоотубут;

5. ФЗ-119 Федеральнай Со-

куон ис хоһоонун биллэрии-

гэ, онно олоҕуран туох үлэлэр 
ы ы т ы л л ы а х т а а х т а р ы г а р 
иһитиннэрэр-биллэрэр үлэни 
нэһилиэктэри кэрийэ сылдьан 

ыыттыбыт. Сир боппуруоһунан 
нэһилиэктэргэ хаста да сырыт-

тыбыт, практическай көмөлөрү 
оҥордубут. МФЦ, МИЗО уонна 
Росреестр оҥорбут сүбэлиир 
буклеттарын тарҕаттыбыт;

6. ФЗ-119 01.05.2016 с. со-

куону олоххо киллэриигэ ту-

һаайыллыбыт СР Президенин 
Ыйааҕын толорууга оҥоһул-

лубут былаанынан үлэлии сыл-

дьабыт. 
Биһиги улууспут Федераль-

най Сокуону олоххо киллэриигэ 
СР Правительствотыттан уонна 
Сир уонна баай-дуол министер-

ствотатыттан уонна СР Када-

стровай палаататыттан үбүнэн, 
араас сүбэнэн-аманан улахан 
көмөнү, өйөбүлү ылла.

Чуолаан манныкка:
— бааһынай хаһаайысты-

балар тыа хаһаайыстыбаты-

гар сыһыаннаах сирдэрин ре-

гистрациялааһын түмүктэннэ, 
«СР хамсаабат баайын-дуолун 
учуокка ылыы государственнай 
уонна муниципальнай ситимин 
сайыннарыы» диэн республи-

катааҕы тус сыаллаах програм-

манан;
— 58376,7 га иэннээх ураты 

харыстанар, ытык сирдэр ка-

дастровай үлэлэрин ыыттарыы 
республикатааҕы программаҕа 
киллэрилиннилэр;

— 7, онно эбии өссө 3 нэһи-

лиэнньэлээх пууннар топогра-

фическай былааннарын оҥор-

торууну республикатааҕы про-

граммаҕа киллэртэрдибит;
— 3 нэһилиэк кадастровай 

кварталларын кыраныыссатын 
көннөттөрдүбүт;

— мэччирэҥнэр, бөһүөлэк-

тэр тулаларыгар баар сыбаал-

калар, кылабыыһалар, уу баһар 
(ылар), уопсай туһаныллар сир-

дэр СР баайын-дуолун мини-

стерствотын гео-аналитическай 
информационнай программаты-

гар киллэрилиннилэр.
Үлэ сири бэрээдэктээһиҥҥэ 

у л у у с  ү р д ү н э н  э р д э т т э н 
ыытыллыбыт буолан, сир үксэ 
хаһаайыннааҕа каарталарга 
көстөрүн ситистибит. Туһаныл-

лыбакка аһаҕас сытар сирбит 
иэнэ каартаҕа кыра.

Бүгүҥҥү туругунан нэһи-

лиэнньэттэн 1847 сир учаастак-

таахтарын туһунан биллэрии 
хомуллан ГАИС программаҕа 
киллэрилиннэ.

Сир учаастактарыгар када-

стровай үлэни ыыттарыыга нэ-

һилиэнньэттэн 3085 сайаапка 
хомулунна. Ол иһигэр, 1068-һа 

КУМИ кадастровай инженердэ-

ринэн. Киирбит докумуоннары 
сааһылааһын уонна регистра-

циялааһын үлэтин ыыта сыл-

дьабыт.
Сирдээхпит диэн уведом-

ление биэрбит дьоннор, бил-

лэрдибит, бэлиэтэттибит диэн 
баран, уоскуйан баран олорол-

лор. Ити сирдэрин кадастрдап-

патахтарына, каартаҕа сирдэрэ 
туһаныллыбат, хаһаайына суо-

ҕунан көстөн кэлиэн сөп. Онон 
бу күннэргэ кадастровай доку-

муоннарын оҥортороллоро, ка-

дастровай учуокка туруорууга 
үлэлиэхтэрин, сүүрүөхтэрин-
көтүөхтэрин наада.

Бириэмэ кылгас. Кэлэр сыл 
муус устар ыйын 1 күнүттэн ка-

дастрдамматах сирдэр каартаҕа 
арыллаллар. Сир кадастрын 
оҥоруунан улууска 7 кадастро-

вай инженер үлэлии сылдьар. 
КУМИ-га 2 инженердээхпит.

Кадастровай үлэни ыытыы-

га КУМИ оҥорор өҥөтө улуус 
үрдүнэн саамай намыһах. 
Сүнньүнэн нэһилиэнньэ кыам-

мат араҥатын кытта үлэлии-

бит. Кинилэргэ 50% чэпчэтии 
оҥоробут.

Улуус нэһилиэктэриттэн 
элбэх киһи КУМИ кадастро-

вай инженердэригэр сирдэрин 
кадастровай докумуонун чэп-

чэки сыанаҕа оҥорторон баран, 
төлөөн ыла иликтэр.

Холобур, Бөтүҥтэн 100-кэ 
киһи, Хатырыктан 50-ча киһи.

Бу гражданнар бу сылга 
оҥорторбут докумуоннарын кэ-

лэн ылбатахтарына, кэлэр сыл-

га улааппыт тарибынан төлөөн 
ыларга тиийэллэр. Онон тиэтэй-

иэхтэрин наада.

91 сайабылыанньа сыыһа 
киирбитинэн сибээстээн тус-

таах улуустарга атаарылынна.
Федеральнай Сокуон чэр-

читинэн улуус үрдүнэн «босхо 
гектары» ылыыга улууска уон-

на республика атын улууста-

рыгар олорор гражданнартан, 
ахсынньы12 күнүнээҕи туругу-

нан, 577 сайабылыанньа киирдэ 
(таблицаны көр). Саамай элбэх 
сайабылыанньа Партизаҥҥа 
(130), Хамаҕаттаҕа (84), 1 Хо-

мустаахха (81), Хатыҥ Арыыга 
(85), Үөдэйгэ (57).

Сирдээх дьоннор сирдэрэ 
учуокка ылыллыбытын, реги-

страцияламмытын улуус нэ-

һилиэктэрин дьаһалталарын 
землеустроителлэриттэн уонна 
улуус дьаһалтатын дьиэтин 219 
кабинетыгар КУМИ специали-

старыттан кэлэн билсиэхтэрин 
наада.

Бэлэмнээтэ: И. ИВАНОВ

«Босхо гектар»

СИР ДОКУМУОНУН СИТЭРИ 
ОҤОРТОРУОХХА

НАМ УЛУУҺУН ҮРДҮНЭН, 08.12.2016 С. ТУРУГУНАН, 
577 САЙАБЫЛЫАННЬА КИИРДЭ, ОЛ ИҺИГЭР: СУРУГУНАН - 12:

№ нэһилиэк аата нэһилиэк-

тэргэ тиэр-

диллибит

сайабылыан-

ньалаах бэйэ-

тин баҕатынан 
тохтотуллубут

а к к а а с -

т а м м ы т 
с а й а б ы -

лыанньа

бигэргэм-

мит сайа-

былыанньа

Сөбүлэһин-

нэриллибит 
сайабылыан-

на

к ө р ү ү г э 
сылдьар са-

йабылыан-

ньа
1 Таастаах 7 1 1 1 2
2 Фрунзе 1
3 Хатырык 11 1 4 1 1
4 Көбөкөн 2 2
5 Арбын 9 3 3 2
6 Маймаҕа 1 2
7 2 Хомустаах 10 2 4

8 Искра 6 6
9 Никольскай 9 1 1 3 1
10 Үөдэй 57 26
11 Салбаҥ 10 1
12 Түбэ 7 2 1
13 Хамаҕатта 84 8 60 1 10
14 1 Хомустаах 81 4 38 43
15 Бөтүҥ 13 7 7
16 Модут 16 1 2 1 3
17 Партизан 130 13 72 30 4

18 Хатыҥ Арыы 85 11 63 1 9
19 Ленскэй 1
20 МКУ «КУМИ» 25 14

Уопсай ахсаана: 565 61 283 12 34 84

ОСТОРОЖНО — 
МОШЕННИКИ!

ПОМНИТЕ:
Мобильные телефоны есть 

сегодня практически у каж-

дого — от детей до пенсионе-

ров. Наряду с несомненным 
удобством они могут при-

носить нам огорчения, если 
пренебрегать следующими 
правилами:

— никогда не доверяйте 
звонкам и сообщениям, что 
Ваш родственник или зна-

комый попал в аварию, боль-

ницу, за решетку, и теперь 
за него нужно внести залог 
(штраф, взятку), чтобы от-

купиться. Не спешите рас-

ставаться со своими сбере-

жениями, позвоните своим 
родственникам и убедитесь, 
что у них все в порядке;

— не отвечайте, если на 
Ваш телефон поступают 
звонки или sms-сообщения с 
неизвестных номеров с прось-

бой положить на счет деньги, 
чтобы помочь детям или по-

лучить якобы выигранный 
приз, за который необходимо 
оплатить некоторый счет. Все 
призы достанутся мошенни-

кам в виде Ваших честно за-

работанных денег;
— не перезванивайте на 

SMS «перезвонить» или про-

пущенные вызовы с незнако-

мых номеров. Наверняка этот 
номер будет с повышенной 
тарификацией за входящие 
звонки;

— не используйте про-

граммы, обещающие свобод-

ный бесплатный доступ к 
различным платным сайтам 
и сервисам — чаще всего это 
программы-шпионы;

— аккуратно относитесь к 
подключению дополнитель-

ных сервисных услуг с завы-

шенной тарификацией.
Если Вы или Ваши близ-

кие стали жертвами мошен-

ников, или Вы подозреваете, 
что в отношении Вас плани-

руются противоправные дей-

ствия — незамедлительно об-

ратитесь в полицию!
ЗВОНИТЕ 02.

Вам обязательно помогут!

Администрация муници-

пального образования «Намский 
улус» извещает о проведении 
публичных слушаний по проекту 
Бюджета МО «Намский улус» на 
2017 год и плановый период 2018-
2019 годов.

Дата проведения: 26 декабря 
2016 г.

Время проведения: 15 ч. 00 
мин.

Место проведения: с. Намцы, 
ул. Октябрьская, 1, актовый зал 
Администрации МО «Намский 
улус».

Просим общественность и на-

селение Намского улуса принять 
активное участие.

Рекомендации и предложе-

ния по проекту решения прини-

маются до 18 ч. 00 мин. 23 декабря 
2016 г. по адресу: с. Намцы, ул. 
Октябрьская, 1, каб. 202, элек-

тронный адрес: namsfo@sakha.
gov.ru, namsfo@rcitsakha.ru.

Основания: 
— Федеральный Закон от 

06.10.2003 года № 131-ФЗ «Об 
общих принципах организации 
местного самоуправления в Рос-

Тапталлаах балтыбыт, 
эдьиийбит, эбэбит, Граф 
Биэрэгин олохтооҕо

БЕРЕЖНЕВА
Ульяна Петровна

б.дь. ахсынньы 7 күнүгэр 
ыарахан ыарыыттан күн си-

риттэн барбытын аймахта-

рыгар, доҕотторугар, билэр 
дьонугар дириҥник курутуй-

ан туран иһитиннэрэбит.
Эдьиийдэрэ, балтылара, 

бырааттара, сиэннэрэ

Нам улууһун баһылыгар Александр Павлович Атласовка, «Нам-

коммунтеплоэнерго» АО директорыгар Игнатьев Николай Василье-

вичка хочуол оһох ылынарбар көмөлөспүттэригэр дириҥ махтал-

бытын тиэрдэбит.
Көбөкөн нэЇилиэгин олохтооіо Гоголев Михаил Гаврильевич 

уонна кини дьиэ кэргэнэ

Убаастыыр балтыбытын, эдьиийбитин ЧЕРКАШИНА 
 (ЯКОВЛЕВА) РОЗАЛИЯ ПРОКОПЬЕВНАНЫ «СР доруобуйатын 
харыстабылын туйгуна» бэлиэнэн наҕараадаламмыккынан истиҥ-

ник эҕэрдэлиибит!
Үлэҕэр өссө үрдүк ситиһиилэри баҕарабыт!

Эіэрдэни кытары Р.Н., М.Н., А.Г., М.М., Ева, Давид, Катя 
Оконешниковтар

У б а а с т ы ы р  д ь ү ө г э б и н ,  М А К А Р О В А  С В Е Т Л А Н А 
 ИННОКЕНТЬЕВНАНЫ, 60 сааскын томточчу туолбуккунан ис-

тиҥник эҕэрдэлиибин!
Баҕарабын оҕолор, сиэннэр тустарыгар этэҥҥэ доруобай сыл-

дьаргар.
Дьүөгэҥ Валентина

ИЇИРЭХ ТЫЛЛАР

МАХТАЛ

«Хатыҥ Арыы нэһилиэгэ» МТ 
дьаһалтата, нэһилиэк сэбиэтэ, нэ-

һилиэк ветераннарын сэбиэтэ, об-

щественноһа, Хатыҥ Арыы нэһилиэк 
дьаһалтатыгар землеустроителинэн 
үтүө суобастаахтык үлэлээбит, Граф 
Биэрэгин сэлиэнньэтин олохтооҕо

БЕРЕЖНЕВА
Ульяна Петровна

уһун, ыарахан ыарыыттан ыалдьан 
күн сириттэн барбытынан бииргэ тө-

рөөбүттэригэр, бары аймахтарыгар, 
билэр дьонугар дириҥ кутурҕаммы-

тын тиэрдэбит.

Намнааҕы техникум коллек-

тива, профсоюзнай комитета 
Намнааҕы техникум ветеран-

нарыгар Екатерина Петровна 
уонна Варвара Петровна Бе-

режневаларга балтылара
БЕРЕЖНЕВА

Ульяна Петровна
уһун, ыарахан ыарыыттан күн 
сириттэн барбытынан дириҥ 
кутурҕаммытын биллэрэбит.

Намнааҕы техникум 
коллектива

«Туймаада» хаЇыакка көхтөөхтүк 
сурутуҥ

Бу орто дойдуга, ордук тыйыс усу-

луобуйалаах Сахабыт сиригэр, төрөөн-
үөскээн олох олоруу, удьуору ууһатыы – 
хас биирдии киһиттэн кытаанах санааны, 
тулууру-дьулууру эрэйэр. Син ол тэҥэ 
«Туймаада» хаһыат араас моһоллору туо-

раан, кэккэ сыллар устата бар дьон кы-

һалҕатын ситиһиилээхтик туруулаһан, 
кинилэр санааларын аһаҕастык бэчээттэ-

эн олохпут оҥкулун тэҥҥэ уурсан кэллэ. 
Инникитин даҕаны сахалыы тыллаах сай-

дарын, өрөгөйдүүрүн туһугар «Туймаада» 
хаһыакка көхтөөхтүк сурутуоҕуҥ диэн 
ыҥырабын.

Александр Николаевич ИВАНОВ,
Монреаллааіы Олимпиада үрүҥ көмүс 

призёра.

*  *  *

Сурутуҥ, бириистэ сүүйүҥ
Сурутуу сыаната Дьокуускайга уонна 

киин улуустарга – 1180 солк. 62 харчы,  
Бүлүү бөлөх уонна хотугу улуустарга – 
1421 солк. 04 харчы. Сүүйүүлээх сурутуу-

га ҮС СҮРҮН БИРИИС: 1-кы супер-приз 
– «Синтай» тыраахтар, 2-с супер-приз 
– 100  тыһ.солк., 3-с супер-приз – 50 тыһ.
солк. уу харчынан! Ону сэргэ сыаналаах 
бириистэр: ж/к телевизор, холодильник, 
суотабай телефон бааллар. Маны сэргэ 
атын үчүгэй бириистэр эмиэ баар буолуох-

тара.
Квитанцияны ыыппаккыт, сурутааччы-

лар испииһэктэрин республикатааҕы по-

чтамтан быһа ылабыт. Бирииһи оонньотуу 
бэрээдэгин туһунан суруппут хаһыаккыт 
бастакы нүөмэриттэн ааҕан билиэххит. 
Сурутуу бу күннэргэ түмүктэнэр, онон 
«Туймаадаҕа» сурутарга тиэтэйиҥ, бири-

истэ сүүйүҥ!
«ТУЙМААДА» редакцията.

Тэрийэн таЇаарааччылар: СР Правительствота, «Нам улууһун «Эҥсиэли» хаһыат редакцията» 
автономнай учреждение. Сибээс, информационнай технологиялар уонна маассабай коммуникациялар 
эйгэлэригэр кэтээн көрүүгэ Федеральнай сулууспа СР управлениетыгар 2012 с. олунньу 7 күнүгэр ре-

гистрацияламмыт нүөмэрэ — ПИ №ТУ14-0216.

«ЭҐСИЭЛИ» - Нам улууЇун хаЇыата.
678380, Саха Республиката, Нам улууЇа, Нам сэл., Заложнай уул. 4.

E-mail: Namtsy41141@mail.ru

Сурукка ааккытын-суолгутун, үлэҕитин, дьиэҕит аадырыһын чопчу ыйыҥ. Редакцияҕа киир-

бит суруктар төннөрүллүбэттэр. Автор этэрэ хаЇыат санаатыныын мэлдьи биир буолбат.
ОТДЕЛЛАР:
редакторы солбуйааччы — 41496,
хаһыаты таҥыы — 41332,
бухгалтерия — 41141,
факс — 41141, 41496.

Кылаабынай редактор э.т.
Л.А. НОГОВИЦЫНА

 «Эҥсиэли» хаһыат
 РИС талылынна, таҥылынна

уонна бэчээттиир сыаҕар бэчээттэннэ.
АадырыЇа: Нам сэл. Заложная уул. N4
Формата А3. Кээмэйэ 1,0 бэчээт. лиис

Көҥүл сыананан атыыланар
Индексэ — Р0005. Тираһа — 1302

Бэчээккэ илии баттаныытын графига —
 12:00 ч. 12.12.2016 с.

Бэчээккэ илии баттанна —11:20 ч. 12.12.2016 с.

УВАЖАЕМЫЕ ЖИТЕЛИ И 
ГОСТИ НАМСКОГО УЛУСА!

® В преддверии Нового года 
Намский филиал ГАУ «Якутлес-

ресурс» предлагает новогодние 
елки с доставкой на дом.

В наличии ели с шишками и 
пушистые сосны.

Высота деревьев от 1 до 4 
метров.

Цена от 150 до 1999 рублей.
Прием заявок по номерам: 
42-3-55, 89679104847.
Наш адрес: с. Намцы, ул. 

Чернышевского, д. 64, контора 
лесничества

P.S. Развозка осуществляется 
в выходные дни и предпразднич-

ную неделю с 24 по 30 декабря.
Записывайтесь на доставку 

заранее.

Таптыыр күндү бырааппыт, 
убайбыт Евстафьев Дмитрий Дми-

триевич уһун, ыарахан ыарыыт-

тан күн сириттэн күрэммитэ бу 
дьыл ахсынньы 15 күнүгэр 40 хо-

нугун туолар.
Дима биһиги дьиэ кэргэҥҥэ 6 

оҕонон 1960 с. бэс ыйын 11 күнү-

гэр күн сирин көрбүтэ. Оҕо сааһын 
оскуолатааҕы сыллара төрөөбүт 
дойдутугар Кыһыл Дэриэбинэҕэ 
ааспыта. Дима оҕо сааһыттан кил-

бик, сэмэй майгылааҕа, кимиэхэ да 
кыыһырбат үтүө майгылаах ула-

аппыта. Оскуоланы бүтэрэн баран, 
совхозка үлэлии сылдьан, кэмэ кэ-

лэн, армияҕа 2 сыл сулууспалаан 
кэлэн баран, дойдутугар совхозка, 
совхоз ыһыллыар диэри, үтүө суо-

бастаахтык үлэлээбитэ. Олохпут 
бутуллар кэмигэр үүт-хайаҕас 
көстөрүнэн оттоон-мастаан, 
сылгы-сүөһү ииттэн олорбуппут. 
Онно барытыгар кини төһүү күүс 
буолара. Бу курдук дьон тэҥинэн 
үлэлии-хамсыы сылдьан, 2010 
сыллаахха сүрэҕинэн ыалдьан, 2 

группалаах инбэ-

лиит буолар. Төһө 
да ыарыйдар, ыал-

дьабын диэн сыты-

нан кэбиспэтэҕэ, 
дьиэтигэр, дьо-

нугар күүс-тирэх 
буола сылдьан, ыа-

рыытыттан сыр-

дык тыына бу дьыл 
сэтинньи 5 күнүгэр 

быһынна. Дима сырдык мөссүөнэ, 
үтүө санаата биһиги сүрэхпитигэр 
куруутун тыыннаах буолуо. 

Ыарахан кэммитигэр күүс-
көмө, сүбэ-ама буолбут, тиһэх суо-

лугар атаарсыбыт дьоммутугар, 
бииргэ үөрэммит табаарыстары-

гар, доҕотторугар улахан махтал-

бытын тиэрдэбит.
Бииргэ төрөөбүттэрэ, сиэн балта

сийской Федерации»;
— Устав МО «Намский улус»;
— Положение о публичных 

(общественных) слушаниях в му-

ниципальном образовании «Нам-

ский улус», утвержденное реше-

нием улусного Совета депутатов 
от 27.11.2015. № 13-3.

Проект бюджета МО «Нам-

ский улус» на 2016 год раз-

мещен на официальном ин-

ф о р м а ц и о н н о м  п о р т а л е 
РС(Я) по адресу: http://mr-
namskij.sakha.gov.ru, страница 
«Деятельность»/»Публичные 
слушания».

ДОРОГИЕ ЖИТЕЛИ 
НАМСКОГО УЛУСА!

Нотариальная контора пере-

ехала по новому адресу: Ст. Пла-

тонова, 1, корпус 2 (рядом с кино-

театром «Сардаҥа»).
Тел. 89142348461

® Нам с. Октябрьскай уул. 
11-гэр 2 хостоох квартира атыы-

ланар.
Тел. 89644293082

КЭРИЭСТЭБИЛ

ПАМЯТКА
как защититься от 

мошенничества с банковскими 
пластиковыми картами

Запомните следующие пра-

вила:
— никогда, никому и ни под 

каким предлогом не сообщайте 
ПИН-код Вашей карты, а так-

же информацию, указанную на 
ней (номер карты, срок действия 
и т.п.);

— нельзя хранить ПИН-код 
рядом с картой и тем более за-

писывать его на карту;
— используйте пластиковую 

карту только самостоятельно;
— при проведении операций 

с картой пользуйтесь банкома-

тами, расположенными в без-

опасных местах, оборудованны-

ми системой видеонаблюдения 
и охраной;

— не отвечайте на просьбы 
сообщить реквизиты карты и 
ПИН-код в письме по электрон-

ной почте (в том числе из банка), 
по телефону, сообщите об этом в 
свой банк.

Необходимо запомнить:
Если Вы утратили карту, 

срочно свяжитесь со своим бан-

ком, сообщите о случившемся и 
следуйте предоставленным бан-

ком инструкциям.
Совершая операции с пласти-

ковой картой, следите, чтобы ря-

дом не было посторонних людей. 
Набирая ПИН-код, прикрывайте 
клавиатуру рукой.

Обращайте внимание на кар-

топриемник и клавиатуру бан-

комата. Если они оборудованы 
какими-либо дополнительными 
устройствами — откажитесь от 
использования данного банкома-

та, сообщите о своих подозрени-

ях в банк. В случае некорректной 
работы банкомата (долгое время 
находится в режиме ожидания 
или самопроизвольно перезагру-

жается) — не используйте его.
Никогда не прибегайте к по-

мощи, либо советам третьих лиц 
при проведении операций с бан-

ковской картой в банкоматах.
МВД по Республике Саха 

(Якутия)

Күндүттэн күндүтүк саныыр, 
суохтуур тапталлаах уолум, бы-

рааттара, убайдара, аҕалара Сы-

ромятников Павел Владимирович 
45 сааһыгар соһуччу орто дойдут-

тан барбыта бу дьыл ахсынньы 12 
күнүгэр биир сылын туолар.

Дьылҕа хаан ыйааҕа кытаа-

нах да буолар 
эбит. Оҕом Павел 
1970 сыллаахха 
бэс ыйын 19 кү-

нүгэр Нам роддо-

мугар күн сирин 
көрбүтэ. Оҕо эрдэ-

ҕиттэн сымнаҕас-
элэккэй, аһыны-

гас, чэнчис майгы-

лааҕа, ис киирбэх 
оҕо этэ. Үөрэтэр оҕолорун кытта 
бэркэ тапсан алтыһара, үөрэтэрэ, 
кэпсэтэрэ. Булка-аска сыстаҕас, 
айылҕаҕа чугас, дойдумсах оҕо 
этэ. Кини олоххо дьулуурдааҕа, 
туруоруммут сыалын-соругун 
ситиһэр идэлээҕэ, араас түгэн-

нэргэ көмө-тирэх буолар аһыны-

гас сүрэхтээҕэ. Үөрэппит-үөрэтэр 
оҕолорун таптыыра, каникулга 
суохтуура. Биһиэхэ кэллэҕинэ 
«хаһан каникул бүтэр, оҕолорбун 
аҕынным» диирэ. Куруук иллэҥэ 
суох, биһиэхэ кылгас да бириэ-

мэҕэ кэлэн бардаҕына, толору 
дьоллонон, астынан, сыллаан хаа-

ларым. «Маа, сотору кэлиэм», — 
диэхтиирэ.

Кини республика таһымнаах 
«Кэҥкэмэ» оҕо экологическай 
пааркатын Кэҥкэмэ үрэххэ тө-

рүттээччилэртэн биирдэстэрэ 
буолар. Паарка аһыллыаҕыттан, 
оҕолору кытта сыл ахсын тахсан 
бэйэтэ чочуйбут программатынан 
практическай үлэни ыытара.

Павел дэгиттэр талааннаа-

ҕа. Хоһоон, ырыа айара. Олору 
гитараҕа оонньоон ыллыыра. 
Олус үчүгэйдик уруһуйдуура, 

айылҕа араас көстүүтүн хаар-

тыскаҕа түһэрэрин сөбүлүүрэ. 
Общественнай үлэҕэ көхтөөх-

түк кыттара. Коллегалара, үөрэ-

нээччилэрэ уонна төрөппүттэр 
кинини үлэтин олус таптыырын, 
учуутал идэтигэр бэриниилээҕин, 
дьоҥҥо-сэргэҕэ болҕомтолооҕун, 
киһилии сыһыанын иһин олус 
убаастыыллара.

1988-1990 сс. Кыһыл Знамя-

лаах Прикарпатскай байыаннай 
уокурукка сулууспалаабыта. 
Командирдары бэлэмниир кур-

су ефрейтор званиелаах бүтэр-

битэ. Сержант-химик званиела-

ах СА демобилизацияламмыта. 
Армияҕа сулууспалыы сылдьан 
«Отличник Советской Армии» 
уонна байыаннай-спортивнай 
комплекс «ВСК-I степени» бэли-

элэринэн наҕараадаламмыта.
Павел Владимирович ситэ 

олорботох олоҕун оҕолоро ситэри-

эхтэрэ, дабайбатах үрдэллэригэр 
оҕолоро ыттыахтара, ситэрбэтэх 
ыраларын сиэттэрэ ситэриэхтэрэ.

Күндү киһибитин сүтэрбит 
ыарахан күммүтүгэр сүбэ-ама 
буолбут, тиһэх суолугар ата-

арсыбыт, көмөлөспүт 2 №-дээх 
оскуола коллективыгар, биир-

гэ үлэлээбит коллегаларыгар, 
бииргэ үөрэммит доҕотторугар, 
табаарыстарыгар, үөрэппит оҕо-

лоругар, чугас ыалларбытыгар, 
аймахтарбытыгар өссө төгүл 
муҥура суох махтанабыт. Бу-

ка барыгытыгар уһун дьоллоох 
олоҕу, үлэҕэ-үөрэххэ үрдүк си-

тиһиилэри, алмаас курдук кы-

таанах доруобуйаны баҕарабыт. 
Күндү киһибит сырдык мичээ-

рин, ыраас мөссүөнүн, сылаас-
иһирэх тылларын ахтабыт, суох-

туубут.
Ийэтэ, бииргэ төрөөбүттэрэ, 

кэргэнэ, оіолоро, бары 
аймахтара


